ՏԵՂԵԿԱՆՔ -ԱՄՓՈՓԱԹԵՐԹ

«Օգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի 

տեղադիրքի և դրանց հարակից համայնքների բնակչության անվտանգության և առողջության ապահովման նպատակով կատարվող
մշտադիտարկումների իրականացման, վճարների չափերի հաշվարկման և վճարման կարգը հաստատելու մասին» ՀՀ կառավարության 

որոշուման նախագծի վերաբերյալ շահագրգիռ պետական մարմինների առարկությունների և առաջարկությունների վերաբերյալ
	Առարկության, առաջարկության հեղինակը¸

գրության ամսաթիվը, գրության համարը
	Առարկության, առաջարկության

 բովանդակությունը
	Եզրակացություն
	Կատարված փոփոխությունները

	ՀՀ առողջապահության նախարարություն

09.08.2012թ.-ի թիվ ԴԴ/04/7899-12 գրություն
	Նախագծի 1-ին հավելվածի 4-րդ կե​տում «ստորերկրյա ջրերի որակի» արտահայտությունից առաջ ավելացնել «մակե​րևու​թային ջրերի» արտահայտու​թյունը, քանի որ պոչանքային տնտեսություն​ների արտահոսքերը կարող են ազդել նաև մակերևութային ջրերի որակի վրա:
	Ընդունվել է:


	Նախագծի 1-ին հավելվածի                                  4-րդ կե​տը խմբագրվել է:

	
	12-րդ կետում «բնության և շրջակա միջավայրի պահպանության բնագավառի լիազոր մարմին» արտահայտությունը փոխարինել «բնության և շրջակա միջավայրի պահպանության, բնակչության անվտանգության և առողջության պահպանության բնագավառների լիազոր մարմիններին» արտահայտությամբ
	Ընդունվել է:
	Նախագծի տեքստում կատարվել է համապատասխան փոփոխություն:



	
	Նախագծի 3-րդ հավելվածի մասնագիտական հանձնաժողովի կազմում ՀՀ Առողջապահության նախարարության աշխատակազմի «ներկայացուցիչ» բառի փոխարեն գրել «երկու ներկայացուցիչ» բառերը:
	Ընդունվել է:
	Նախագծի 3-րդ հավելվածը հանվել է ՀՀ ֆինանսների նախարարության առաջարկության հիման վրա և լրացում է կատարվել 1-ին հավելվածի 11-րդ կետում:


	ՀՀ տարածքային կառավարման նախարարություն 

10.08.2012թ.-ի թիվ 01/16/4212-12 գրություն
	Հայաստանի Հանրապետության կառավարության որոշման նախագծի վերաբերյալ առաջարկություններ և   առարկություններ չկան:
	
	

	ՀՀ կառավարությանն առընթեր անշարժ գույքի կադաստրի պետական կոմիտե

10.08.2012թ.-ի թիվ Ե/17/4628-12 գրություն
	Հայաստանի Հանրապետության կառավարության որոշման նախագծի վերաբերյալ առաջարկություններ և   առարկություններ չկան:


	
	

	ՀՀ արտակարգ իրավիճակների նախարարություն

10.08.2012թ.-ի թիվ 1/17/2913-12 գրություն
	Նախագծի հավելված 1-ի III գլխի (ՄՇՏԱԴԻՏԱՐԿՈՒՄՆԵՐԻ ՏԵՍԱԿՆԵՐԸ) 13-րդ կետի 9-րդ ենթակետում «տեխնածին երկրաշարժեր» ձևակերպումը փոխարինել «երկրաշարժեր և տեխնածին սեյսմիկ ցնցումներ» ձևակերպմամաբ:


	Ընդունվել է:
	Նախագծի տեքստում կատարվել է համապատասխան փոփոխություն:



	
	Նախագծի հավելված 1-ի III գլխի (ՄՇՏԱԴԻՏԱՐԿՈՒՄՆԵՐԻ ՏԵՍԱԿՆԵՐԸ) 13-րդ կետում ավելացնել 15-րդ ենթակետ հետևյալ ձևակերպմամբ «պոչամբարների տեխնիկական վիճակի ուսումնասիրում և գնահատում»:


	Ընդունվել է:
	Նախագծի տեքստում կատարվել է համապատասխան լրացում:



	
	Նախագծի հավելված 3-ում ավելացնել «Հայաստանի Հանրապետության արտակարգ իրավիճակների նախարարության աշխատակազմի ներկայացուցիչ» ձևակերպումը:


	Ընդունվել է:
	Նախագծի 3-րդ հավելվածը հանվել է ՀՀ ֆինանսների նախարարության առաջարկության հիման վրա և լրացում է կատարվել 1-ին հավելվածի 11-րդ կետում:

	ՀՀ էկոնոմիկայի նախարարություն

09.08.2012թ.-ի թիվ 01/11.2/4054-12 գրություն
	Հայաստանի Հանրապետության կառավարության որոշման նախագծի վերաբերյալ առաջարկություններ և   առարկություններ չկան:
	
	

	ՀՀ գյուղատնտեսության նախարարություն

09.08.2012թ.

թիվ ՍԿ/02.1/4118-12

գրություն

	Հայաստանի Հանրապետության կառավարության որոշման նախագծի վերաբերյալ առաջարկություններ և   առարկություններ չկան:
	
	

	ՀՀ քաղաքաշինության նախարարություն

08.08.2012թ.-ի թիվ 01/12.1/3723-12 գրություն
	ՀՀ քաղաքաշինության նախարարությունն առաջարկում է նախագծի 3-րդ հավելվածով հաստատվող մասնագիտական հանձնաժողովի կազմում ընդգրկել ՀՀ քաղաքաշինության նախարարության աշխատակազմի ներկայացուցչին:
	Ընդունվել է::
	Նախագծի 3-րդ հավելվածը հանվել է ՀՀ ֆինանսների նախարարության առաջարկության հիման վրա և լրացում է կատարվել 1-ին հավելվածի 11-րդ կետում:

	Երևանի քաղաքապետարան
18.08.2012թ.-ի                      թիվ 01/7-38619                 գրություն
	Որոշման նախագծում և N 2 հավելվածում իրավական նորմերի հղումը հստակեցման կարիք ունի, քանի որ Ընդերքի մասին ՀՀ օրենսգրքում առկա չեն 61-րդ հոդվածի 1-ին մասի 1-ին և 5-րդ կետերը:
	Ընդունվել է:
	Նախագծում և 2-րդ հավելվածում կատարվել է համապատասխան փոփոխություն:

	ՀՀ ֆինանսների նախարարություն
 22.08.2012թ.-ի թիվ 3/6.2-4/10949-12 գրություն
	Վերոնշյալ նախագծի նախաբանում հղում է կատարված Ընդերքի մասին օրենսգրքի 15-րդ և 61-րդ հոդվածներին, որոնցից առաջինով ՀՀ կառավարությունը օժտվում է մշտադիտարկում​ների իրականացման կարգը, իսկ երկրորդով` մշտադիտարկումների իրականացման վճարի չափերի հաշվարկման և վճարման կարգը սահմանելու իրավասությամբ, սակայն նախագծով նախատեսված նորմերն ուղղված են ավելի ընդգրկուն հարաբերությունների կարգավորմանը: Այս տեսանկյունից պարզ չէ նախագծով առաջարկվող մշտադիտարկում​ների իրականաց​ման վճարը որպես արտաբյուջետային հաշվի միջոց նախատեսելը, ինչպես նաև այդ վճարների հաշ​վին ընդերքօգտագործողներին իրենց կատարած մշտադիտարկումների նպատակով հատ​կա​ցումների կատարման իրավական հիմքը:
	Ընդունվել է: 
	Նախագծի 2-րդ հավելվածի բովանդակությունը ամբողջությամբ լրամշակվել և համապատասխանեցվել է ՀՀ ընդերքի մասին օրենսգրքի 61-րդ և 70-րդ հոդվածների պահանջներին: 

Նշված լրամշակմամբ պայմանավորված նախագծի տեքստից հանվել է 3-րդ հավելվածը և լրացում է կատարվել 1-ին հավելվածի 11-րդ կետում:

	
	Հստակեցման կարիք ունի նախագծին կից ներկայացված հավելված 2-ի 12-րդ կետը, քանի որ հիշյալ կետում ամրագրված բանաձևով հատկացումների չափը հաշվարկվում է ընդերքօգ​տագործման իրավունքով սահման​ված ժամանակահատվածի յուրաքանչյուր տարվա համար, մինչդեռ 8-րդ կետում նշվում է, որ մշտադիտարկումների իրականացման նպատակով վճար​ման ենթակա գումարների ընթացիկ հատկացումներ չեն կատարվում վերջին տարվա համար: 
	Ընդունվել է:
	Որոշման նախագծի 2-րդ հավելվածի համապատասխան կետը խմբագրվել է:

	
	Առաջարկում ենք նախագծի 2-րդ հավելվածի 24-րդ կետի 3-րդ ենթակետը շարադրել հետևյալ բովանդակությամբ.

«3. գնումների մասին Հայաստանի Հանրապետության օրենսրությությամբ սահմանված կարգով կազմակերպում է մշտադիտարկումների կատարման գնման գործընթացը:
	Ընդունվել է:
	Որոշման նախագծի 2-րդ հավելվածը խմբագրվել է ՀՀ ֆինանսների նախարարության       1-ին առաջարկության հիման վրա:

	
	Առաջարկում ենք նաև նախագծից հանել 25-րդ կետը:


	Ընդունվել է:
	Որոշման նախագծից հանվել է 25-րդ կետը:



	
	Հիմք ընդունելով Ընդերքի մասին օրենսգրքի 61-րդ հոդվածը` նախագծի վերնագիրը ձևա​կերպել հետևյալ կերպ. «Օգտակար հանածոների արդյունահանված տարածքի, արդյու​նա​հան​ման ընթացքում առաջացած արտադրական լցակույտերի տեղադիրքի և դրանց հարա​կից համայնքների բնակչության անվտանգության և առողջության ապահովման նպատա​կով մշտա​դիտարկումների իրականացման, մշտադիտարկումների իրականացման վճարի չափերի հաշ​վարկման և վճարման կարգը սահմանելու մասին»: 


	Ընդունվել է:
	Նախագծի վերնագրում և տեքստում կատարվել է համապատասխան փոփոխություն:

	
	Նախագծի տեքստում կատարել վերոնշյալ առա​ջարկությանը համապատասխան փոփո​խու​թյուն​ներ` կապված մշտադիտարկումների իրակա​նացման վճարների անվանման հետ:
	Ընդունվել է:
	Նախագծի տեքստում կատարվել  է համապատասխան փոփոխություն:

	
	Նախագծի նախաբանում «61-րդ հոդվածի 1-ին մասի 5-րդ կետը» արտահայտությունը, ինչպես նաև հավելված N2-ի 1-ին կետում «61-րդ հոդվածի 1-ին մասի 3-րդ կետը» ար​տա​հա​յ​տությունը փոխարինել «61-րդ հոդվածի 5-րդ մաս» արտահայտությամբ:
	Ընդունվել է:
	Որոշման նախագծի նախաբանում և 2-րդ հավելվածի 1-ին կետում փոփոխությունները կատարվել են ՀՀ արդարադատության նախարարության առաջարկության հիման վրա:

	
	Նախագծի N1 հավելվածում անհրաժեշտ է խմբագրել կետերի հերթականությունը, քանի որ 4-ից 5-րդ կետերի միջև նոր պարբերություն չկա, ուստի անհասկանալի է 5-րդ կետի առ​կայու​թյունը:
	Ընդունվել է:
	Նախագծի N1 հավելվածի տեքստում կատարվել  է համապատասխան փոփոխություն:

	ՀՀ էներգետիկայի և բնական պաշարների նախարարություն

22.08.2012թ.-ի թիվ 01/2431/3138-12 գրություն
	ՀՀ կառավարության <Oգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման նպատակով կատարվող մշտադտարկումների իրականաց​ման, վճարների չափերի հաշվարկման և վճարման կարգը սահմանելու մասին> որոշման նախագծի վերաբերյալ հայտնում եմ, որ նախագիծը արմատական փոփոխության կարիք ունի, քանի որ այն հակասում է Ընդերքի մասին ՀՀ օրենսգրքի 49-րդ հոդվածի 2-րդ մասի 6-րդ կետի <դ.>, <ե> և <զ.>  ենթակետերին և 70-րդ հոդվածի 5-րդ մասին: 

	Չի ընդունվել: 
	Դիտողությունը կրում է դեկլարատիվ բնույթ, նշված չէ որևիցե կոնկրետ հակասություն Ընդերքի մասին ՀՀ օրենսգրքին, որը կարող էր հանդիսանալ քննարկման առարկա: ՀՀ կառավարության որոշման նախագիծը մշակվել է  օգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման նպատակով մշտադիտարկումների իրականացման և  մշտադիտարկումների իրականացման նպատակով վճարների չափերի հաշվարկման և վճարման կարգերի սահմանման նպատակով: Բոլոր վերոնշված դրույթները ամրագրված են Ընդերքի մասին ՀՀ օրենսգրքի 49-րդ հոդվածի 2-րդ մասի 6-րդ կետի <դ>, <ե> և <զ>  ենթակետերով և 70-րդ հոդվածի 5-րդ մասով:
Միաժամանակ, տվյալ ՀՀ կառավարության որոշման նախագծի մշակումը հիմնավորված է նաև Ընդերքի մասին ՀՀ օրենսգրքի 15-րդ հոդվածի 2-րդ մասի 10-րդ կետով, 17-րդ հոդվածի 2-րդ մասի 8-րդ կետով, ՀՀ կառավարության 09.08.2012թ.-ի թիվ 1055-Ն որոշմամբ և ՀՀ վարչապետի 04.05.2012թ.-ի թիվ 396-Ա որոշմամբ:



	
	Հանքի փակման ծրագրին՝ այդ թվում նաև օգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման նպատակով կատարվող մշտադիտարկումներին ներկայացվող պահանջները արդեն իսկ սահմանված են (Համաշխարհային բանկի աջակցությամբ կազմված)  ՀՀ էներգետիկայի և բնական պաշարների նախարարի 2011թ. դեկտեմբերի 30-ի <Ընդերքօգտագործման իրավունք հայցելու դիմումին կից ներկայացվող բնության և շրջակա միջավայրի վրա ազդեցության նախնական գնահատմանը,  բնության և շրջակա միջավայրի վրա ազդեցության գնահատմանը և հանքի փակման ծրագրին ներկայացվող պահանջների մասին> № 249-Ն հրամանով, որը գրանցվել է ՀՀ արդարադատության նախարարությունում                      (02.02.2012թ., կոդ 10812091), հետևաբար կրկին անգամ պահանջներ սահմանելու անհրաժեշտություն չկա:
	Չի ընդունվել:
	«Oգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման նպատակով կատարվող մշտադտարկումների իրականաց​ման, վճարների չափերի հաշվարկման և վճարման կարգը սահմանելու մասին» ՀՀ կառավարության որոշման նախագծի  մշակումը բխում է Ընդերքի մասին ՀՀ օրենսգրքի 15-րդ հոդվածի 2-րդ մասի 10-րդ կետով, 17-րդ հոդվածի 2-րդ մասի 8-րդ կետով, ՀՀ կառավարության 09.08.2012թ.-ի թիվ 1055-Ն որոշմամբ և ՀՀ վարչապետի 04.05.2012թ.-ի թիվ 396-Ա որոշման պահանջներից:
ՀՀ էներգետիկայի և բնական պաշարների նախարարի 2011թ. դեկտեմբերի 30-ի № 249-Ն հրամանով ամրագրվել են միայն հանքի փակման ծրագրին ներկայացվող պահանջները: Այդ հրամանը չի համաձայնեցվել ՀՀ բնապահպանության նախարարության հետ, որը համաձայն Ընդերքի մասին ՀՀ օրենսգրքի 17-րդ հոդվածի 2-րդ մասի բնության և շրջակա միջավայրի պահպանության ոլորտի պետական կառավարման լիազոր մարմինն է: Վերոնշյալ հրամանով  սահմանված չէ մոնիթորինգի իրականացման որևիցե ընթացակարգ, մշտադիտարկումների կառուցվածքն ու բովանդակությունը, մշտադիտարկումների տեսակները, ինչպես նաև վճարների չափերի հաշվարկման ընթացակարգը:

	ՀՀ արդարադատության նախարարություն

04.10.2012թ.-ի
թիվ 01/6118-12

գրություն
	Նախագծով հաստատվող հավելված 1-ի 8-րդ կետի 6-րդ ենթակետում «ձեռնարկության» բառն անհրաժեշտ է փոխարինել «կազմակերպության» բառով` համաձայն ՀՀ քաղաքացիական օրենսգրքի պահանջի:

	Ընդունվել է:
	Հավելված 1-ի 8-րդ կետի 6-րդ ենթակետում կատարվել է համապատասպան փոփոխություն:

	
	Նախագծի նախաբանում անհրաժեշտ է հղում կատարել «Ընդերքի մասին ՀՀ օրենսգրքի 61-րդ հոդվածի ոչ թե 2-րդ մասի 5-րդ կետին, այլ 5-րդ մասին, որով ՀՀ կառավարությանը վերապահվում է իրավասություն՝ սահմանելու նախատեսված վճարի չափերի հաշվարկման և վճարման կարգը:


	Ընդունվել է:
	Նախագծի նախաբանում կատարվել է համապատասպան փոփոխություն:

	
	Հավելված 2-ի 1-ին կետում անհարժեշտ է հղում կատարել «Ընդերքի մասին ՀՀ օրենսգրքի 61-րդ հոդվածի 5-րդ մասին:
	Ընդունվել է:
	Հավելված 2-ի 1-ին կետում կատարվել է համապատասպան փոփոխություն:

	
	Հավելված 1-ի 1-ին կետում «կարգավորվում է» բառերն անհրաժեշտ է փոխարինել «կարգավոր​վում են» բառերով, իսկ «իրականացումը» բառը՝ «իրականացման հետ կապված հարաբերություն​ները» բառերով:
	Ընդունվել է:
	Հավելված 1-ի 1-ին կետում կատարվել են համապատասպան փոփոխություններ:


